
QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-13 ta' Frar, 2003

Citazzjoni Numru. 1367/2000/2

WHITE GLOVE LIMITED
VS
lan PORTUGHES
[I-Qorti:

Rat |-Att ta¢-Citazzjoni mressaq fl-4 ta’ Lulju, 2000, li bih
il-kumpannija attrici ippremettiet:

i I-konvenut huwa debitur veru, ¢ert u likwidu a favur tal-
attur fis-somma ta’ tlett elef lira (Lm3,000) rapprezentanti
bilan¢ minn somma akbar ta’ flus li ghadhom dovuta in
konnessjoni ma apparat debitament mibjugh u konsenjat
lill-konvenut;

llli ghalhekk jezistu I-elementi kollha rikjesti mil-ligi a tenur
tal-artikoli 167-170 Kap 12 tal-Ligijiet ta’ Malta stante li d-
dejn huwa wiehed ¢ert, likwidu u dovut u I-konvenut ma

ghandhux ecéc¢ezzjonijiet x’jaghti kontra t-talba ghall-hlas
tal-istess dejn u l-attur gieghed jannetti ma’ dan I-att
affidavit skod I-artikoli imsemmija, Dok. “A”;

llli I-konvneut kien gie nterpellat inutilment biex ihallas dan
id-dejn inkluz permezz ta’ ittra legali datata 1 ta’
Settembru 1999 oltre ittra ufficjali datata ta’ Jannar
2000;

Ghalhekk is-socjeta’ attrici talbet lil din I-Onorabbli Qorti
ghaliex m’ghandhiex ghar-ragunijiet premessi:

1. Tiddeciedi skond it-talba bid-dispensa tas-
smiegh tal-kawza skond l-artikoli 167- 170 Kap. 12 tal-
Ligijiet ta’ Malta;

2. Tikkundanna lill-konvenut ihallas is-somma ta’
Lm3000 favur l-attur bhala bilan¢c minn somma akbar i
ghadha dovuta skond kif spjegat hawn fuq;

Bl-ispejjez u bl-interessi skond il-ligi dekorribbli mid-data
tal-fuq indikata ittra ufficjali sad-data tal-pagament effettiv
ghas-saldu kontra I-konvenut minn issa ngunt ghas-
subizzjoni;

Rat id-Dikjarazzjoni mahlufa u n-Nota tax-Xiehda tal-
kumpannija attrici;

Rat id-Degriet tal-5 ta’ Lulju, 2000%, li bih il-Qorti
(diversament presjeduta) cahdet it-talba tal-kumpannija
attrici biex il-kawza titmexxa bil-procedura sommarja bid-
dispensa tas-smigh;

Rat in-Nota mressqa fis-7 ta’ Settembru, 2000, li biha I-
imharrek ec¢epixxa:

1. i fl-ewwel lok I-esponenti mhuiex il-legittimu
kontradittur, stante ili n-negozju sar mas-socjeta’
Portughes Dry Cleaning Limited u mhux ma’ lan
Portughes personalment;

! Pag. 4 tal-process

2. llli fit-tieni lok u bla pregudizzju ghall-ewwel
eccezzjoni, I-ebda ammont ma huwa dovut mill-eccipjenti
lis-socjeta’ attrici, billi -ammont ta’ Lm2500.00 dovut lill-
istess socjeta’ attrici a tenur tal-ftehim (u mhux
LM4000.00 kif ged isostni l-attur) li kien gie ffirmat
bejniethom kollu thallas jew kien tnaggas imhabba tpacija
(setoff), u dana kif sejjer jigi spjegat ahjar waqt it-
trattazzjoni tal-kawza;

3. Salvi ec¢ezzjonijiet ohra;

Rat id-Dikjarazzjoni mahlufa u n-Nota tax-Xiehda tal-
imharrek;

Semghet ix-xhieda tal-partijiet dwar I-ewwel eccezzjoni
dwar jekk |-azzjoni kellhiex issir kontra |-imharrek;

Rat |-atti kollha tal-kawza;

Rat il-verbal tas-smigh tat-23 ta’ Mejju, 2002, li bih I-
avukati  tal-partijiet  iddikjaraw i  ma  kellhomx
sottomissjonijiet x’jaghmlu dwar |-ewwel ecc¢ezzjoni, u
talbu Ii |-kawza tithalla ghas-sentenza dwar dik |-
eccezzjoni;

Rat id-Degrieti taghha tat-23 ta’ Mejju, 2002, u tas-17
t'Ottubru, 2002, li bihom halliet il-kawza ghas-sentenza
dwar |-imsemmija ec¢Cezzjoni preliminari jekk l|-imharrek
huwiex il-ledittimu kontradittur tal-azzjoni attrici;

Ikkunsidrat:

lIli din hija azzjoni ghall-hlas ta’ bilan¢ ta’ prezz ta’ taghmir
jew makkinarju mibjugh mill-kumpannija attrici;

lIli ghal din I-azzjoni I-imharrek laga’ billi gal li ma messux

gie mharrek hu ghaliex ma kienx hu li ftiehem mal-
kumpannija attrici ghall-imsemmi bejgh, imma I-

kumpannija Portughes Drycleaning Limited. Ressaq
eccezzjoni wkoll fil-mertu;

llli din is-sentenza geghda tinghata dwar |-e¢¢ezzjoni
preliminari;

[lli mill-provi li tressqu fl-atti tal-kawza, jirrizulta li fit-23 ta’
Settembru, 1996°, saret kitba privata ghall-bejgh ta’
taghmir konness mal-hasil bix-xott (drycleaning), bil-prezz
u bil-modalita’ tal-hlas hemm imfissra. Dik il-kitba kienet
iffirmata minn Joe Zammit (ghal White Glove) u l-imharrek
(ghal Portughes Dry Clean). Biex intlahaq dak il-ftehim,
kienu saru xi lagghat li ghalihom kien deher dejjem |-
imharrek®.  Minbarra dak l-arrangament, il-kumpannija
attrici kellha arrangament ta’ negozju mal-imharrek
personalment, u kien ihallasha b’cheques personalment.
Huwa sehaq li l-imharrek qgatt ma qallu li kien gieghed
jidher fisem xi kumpannija, u dejjem qies li kien gieghed
jinnegozja mal-imharrek personalment. Dan ghamlu
ghalkemm kien jaf dak iz-zmien li I-imharrek kellu negozju
bl-isem ta’ Portughes Drycleaning®. Meta I-kumpannija
attri¢i kitbet ghall-hlas qabel fethet il-kawza, indirizzat I-ittri
taghha lill-imharrek personalment®, u meta wiegeb bittra
bl-avukat, ma semma xejn li hu ma kellux x’jagsam mal-
pretensjonijiet tal-kumpannija attri¢i, imma qgal biss li I-
ammont ma kienx dovut u semma xi arrangamenti ohrajn
li xela lill-mittenti bi ksur taghhom?®;

lli l-imharrek jinsisti’ li fil-ftehim milhug mal-kumpannija
attrici ghall-bejgh tat-taghmir f'Settembru tal-1996 hu kien
deher bhala direttur tal-kumpannija  Portughes
Drycleaning Company Limited, billi dak it-taghmir kien
mahsub ghall-uzu industrijali. Huwa jistgarr li, meta Joe
Zammit kien gieghed jikteb il-ftehim, ma kienx gibidlu I-
attenzjoni biex inizzel I-isem tal-kumpannija tieghu fil-
ftehim;

2 Dok “B”, f'pag. 14 tal-process

® Xhieda ta’ Joe Zammit 30.11.2000, f'pagg. 17-8 tal-process

* Xhieda ta’ Joe Zammit fil-kontro-ezami 6.3.2002, f’pag- 34 tal-process
® Dokti “RFA1” u “RFA3”, f'pagg. 37 u 39 tal-process

® Dok “RFA2” fpag.38 tal-process

" Xhieda tieghu 6.3.2002, f’pagg. 30-1 tal-process

llli I-qofol ta’ I-azzjoni attrici fil-kaz prezenti jintrabat mal-
ezistenza ta’ ftehim, jew ahjar obbligazzjoni. Ir-rwol tal-
partijiet involuti johrog minn dik |-obbligazzjoni u huwa
determinabbli minnha. Hija regola ewlenija fid-dritt dwar I-
effett tal-obbligazzjonijiet, li wiehed jitgies li wieghed jew
ftiehem ghalih innifsu®, sakemm il-kuntrarju ma jkunx
stabilit espressament mil-ligi, jew mill-partijiet infushom,
jew jekk il-ftehim innifsu jghid mod iehor. Minbarra dan, fi
ftehim maghmul minn persuna fisimha, hija dik il-persuna
li tintrabat jew tobbliga ruhha®. Fil-kaz tal-kitba |i saret
dwar il-bejgh tal-attrezzi, ma jistax jinghad li din kienet xi
obbligazzjoni li saret ghall-benefiééju ta’ terza persuna®®, u
ghalhekk jidher li japplika I-prin¢ipju li |-ftehim ghandu
effett bejn dawk li kkuntrattawh biss u ma jistax ikun ta’
gid jew ta’ hsara ghal haddiehor*;

llli fil-kaz prezenti,l-imharrek stqarr li hu qatt ma gibed I-
attenzjoni ta’ Joseph Zammit li n-negozjati kienu geghdin
isiru fisem xi kumpannija. Min-naha tieghu, Zammit
dejjem emmen li kien gieghed jinnegozja mal-imharrek
personalment. Inghad li I-piz tal-prova li min ikkuntratta
jkun ghamel hekk fisem haddiehor jaga’ fug min jaghmel
allegazzjoni bhal din'?, u fkaz ta’ dubju, il-mandat ghandu
jigi eskluz u applikati |-princ€ipji ewlenin fuq imsemmija,
fosthom u mhux l-anqgas dak li I-kuntratti ghandhom jigu
segwiti bil-bona fidi**. Wara li gieset sewwa I-fatti mressga
u x-xhieda moghtija, il-Qorti ma ssibx li I-imharrek wettaq
bizzejjed id-dmir tieghu li jikkonvinéi lil hinn mid-dubju i
kienet il-kumpannija tieghu u mhux hu personalment li
kien ftiehem mal-kumpannija attric¢i;

Ghal dawn ir-ragunijiet il-Qorti geghda tiddeciedi billi:
Tichad l-ewwel e¢¢ezzjoni tal-imharrek Portughes, billi

mhix pruvata kif imiss u mhix misthoqqa, u tiddikjara li
huwa gie mharrek sewwa u ghandu jogghod fil-kawza;

8 Art. 998 tal-Kap 16

® Art. 999(1) tal-Kap 16

0 Art 1000 tal-Kap 16

™ Art 1001 tal-Kap 16

2 Kumm. 27.4.1992 fil-kawza fl-ismijiet Cilia noe vs Scicluna (Kollez. Vol: LXXV1.iv.673)
2 Art. 993 tal-kap 16

Tordna li s-smigh tal-kawza jissokta bil-gbir tal-provi fil-
mertu; u

Tikkundanna lill-imharrek ihallas I-ispejjez ta’ din id-
decizjoni.

